
ՕՐԵՆՔԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՋՐԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ

Հոդված 1. Հայաստանի Հանրապետության 2002 թվականի հունիսի 4-ի ջրային օրենսգրքի (այսուհետ` Օրենսգիրք) 16-րդ հոդվածի 1-ին մասի 6-րդ կետը ճանաչել ուժը կորցրած:
Հոդված 2. Օրենսգրքի 25.1-ին հոդվածի 1-ին մասում «, «Բնապահպանական և բնօգտագործման վճարների մասին» Հայաստանի Հանրապետության օրենքին համա​պա​տասխան, սահմանվում են բնօգտագործման վճարների հաշվարկման» բառերը փոխարինել «օրենքով կարող են սահմանվել» բառերով:

Հոդված 3. Օրենսգրքի 32-րդ հոդվածի 1-ին մասի 14-րդ կետը «վճարման ժամանակացույցը» բառերը փոխարինել «վճարման համար օրենքով սահմանված ժամկետները» բառերով:
Հոդված 4. Օրենսգրքի 77-րդ հոդվածի տեքստը շարադրել հետևյալ խմբագրությամբ.

 «Սույն օրենսգրքի իմաստով ջրօգտագործման թույլտվության համար վճարներ են համարվում Հայաստանի Հանրապետության հարկային օրենսգրքով սահմանված` մակերևութային ջրերի օգտագործման ու ստորերկրյա քաղցրահամ և թերմալ ջրերի արդյու​նահանման համար բնօգտագործման վճարը, ինչպես նաև ջրային ռեսուրս վնասա​կար նյութերի և (կամ) միացությունների արտահոսքի համար բնապահպանական հարկը:
Եթե ջրօգտագործումը համապատասխանում է հասարակական շահերին և սույն օրենսգրքի պահանջներին, ապա Ջրային ռեսուրսների կառավարման և պահպա​նության մարմինն անհրաժեշտության դեպքում կարող է առաջարկել տրամադրել ֆինանսական օժանդակություն` տնտեսական զարգացումն ու ներդրումները խթանելու համար:»:

Հոդված 5. Օրենսգրքի 78-րդ հոդվածի 1-ին մասում «ձեռքբերման» բառը փոխարինել «տրման» բառով:
Հոդված 6. Օրենսգրքի 80-րդ հոդվածը շարադրել հետևյալ խմբագրությամբ.

	«Հոդված 80.
	Ջրային հարաբերություններում հարկման առանձնահատկությունները և արտոնությունները


 Ջրային հարաբերություններում հարկման առանձնահատկությունները սահմանվում են Հայաստանի Հանրապետության հարկային օրենսգրքով, իսկ հարկային արտոնությունները` Հայաստանի Հանրապետության հարկային օրենսգրքով կամ Հայաստանի Հանրապետության օրենքներով:
Հոդված 7. Սույն օրենքն ուժի մեջ է մտնում 2018 թվականի հունվարի 1-ից:
